
	BOSNA I HERCEGOVINA
FEDERACIJA BOSNE I HERCEGOVINE

ZENIČKO-DOBOJSKI KANTON

OPĆINA TEŠANJ

OPĆINSKI NAČELNIK

Služba civilne zaštite 


Broj: 07-40-4-13-57/20
Datum: 24.03.2020. godine

IZVJEŠTAJ

PO SKRAĆENOJ LISTI PITANJA O DOSTAVLJANJU INFORMACIJA 

OPERATIVNIM CENTRIMA CZ (zaključeno u 07:00 sati) 

	Red.
broj
	VRSTA INFORMACIJE
	DNEVNO STANJE
	

	1.
	Prirodne nepogode i druge pojave i događaji
	Prema službenim podacima Doma zdravlja Tešanj na području općine Tešanj trenutno je u samoizolaciji 511 pacijenata, a jučer su poslana 3 uzorka sumnjivih slučajeva na analizu i svi su bili negativni. Trenutno sa područja općine Tešanj su i dalje 2 osobe zaražene sa  Coronavirusom, te su obe smještene u KB Zenica i trenutno su stabilnog zdravstvenog stanja.

Jučer su ispred Službe hitne medicinske pomoći u Tešnju instalirana 2 šatora koja će u narednom periodu predstavljati Trijažni centar DZ Tešanj.

Od danas odlukom Operativnog tima DZ Tešanj  zbog nepovoljne epidemiološke situacije, u cilju smanjivanja kontakta između stanovništva i sa namjerom sprečavanja daljeg širenja virusa, na snazi je novi režim pružanja usluga našim korisnicima.

Ambulanta Jelah će raditi svakim radnim danom u periodu od 07:0 do 17:00 sati i usluge pregleda će u njoj dobijati pacijenti iz ambulanti Jelah, Kalošević, Miljanovci Novi, Miljanovci Lončari i Piljužići, a pacijenti sa tog područja putem telefona 032/663-716 mogu dobiti ostale usluge kao npr.propisivanje redovne terapije. Ambulanta Tešanjka će raditi svakog radnog dana u periodu od 07:00 do 17:00 sati i usluge pregleda će u njoj dobijati pacijenti iz ambulanti, Tešanjka, Šije i Trepče, a pacijenti sa tog područja putem telefona 032/662-455 mogu dobiti ostale usluge kao npr.propisivanje redovne terapije.

Pacijenti iz svih ostalih ambulanti usluge pregleda će dobijati u Tešnju, a prvi kontakt je kroz Trijažni centar ispred Službe hitne medicinske pomoći. Služba hitne medicinske pomoći i ostale raspoložive ambulante porodične medicine u Tešnju u narednom periodu će raditi sa pojačanim medicinskim ekipama. Pacijenti sa tog područja putem telefona 032/650-052 mogu dobiti ostale usluge kao npr.propisivanje redovne terapije.

Od 24.03.2020 godine pa do daljnjeg svoje usluge neće pružati Služba za fizikalnu medicinu i rehabilitaciju.

Od 23.03.2020 god. u ambulanti  Tešanjka se pružaju stomatološke usluge, pregledi i hitne intervencije, za sve stanovnike općine Tešanj. Radno vrijeme stomatološke ambulante od ponedjeljka do petka će biti od 07:00 do 17:00 sati, a subotom i nedjeljom od 07:00 do 13:00 sati.

U skladu sa proglašenim stanjem nesreće uzrokovane  pojavom Coronavirusa (COVID-19) i naredbom Federalnog štaba civilne zaštite zabranjuje se kretanje osobama mlađim od 18 i starijim od 65 godina na cijelom prostoru Federacije BiH od 20.03. do 31.03.2020. godine.  Prema naredbi Federalnog štaba civilne zaštite od 21.03.2020. godine zabranjuje se kretanje građana na području Federacije BiH od 18:00 do 05:00 sati narednog dana, izuzev uposlenika koji su uključeni u provođenje mjera i aktivnosti rješavanja stanja nesreće i zaposlenici kojima se proces rada odvija u smjenama.

U skladu sa tim pozivaju se svi građani da strogo poštuju izdate naredbe.

Nastavljena je kontrola osoba kojima je određena kućna samoizolacija, a koju su provodili pripadnici Policijske stanice Tešanj, a vršena je i kontrola nad provođenjem naredbi o ograničavanju rada ugostiteljskih i drugih objekata, kao i poštivanje naredbe o kretanju osoba  mlađih od 18 i starijih od 65 godina, kao i zabrane kretanja od 18:00 do 05:00 sati. 

Sve navedene aktivnosti provodit će se planski i u narednom periodu.

Naredbama Federalnog i Općinskog štaba civilne zaštite je strogo naređeno izbjegavanje boravka u grupama, te izbjegavanje bespotrebnog boravka na javnim i drugim površinama. U skladu sa tim Policijska stanica Tešanj će u narednim danima vršiti kontrole kretanja ljudi na ovom području u cilju smanjenja mogućnosti prijenosa zaraze.  

Podsjećamo da su svi građani koji su nedavno boravili u rizičnim područijima zaraženim Coronavirusom prema zakonskoj obavezi i izdatom rješenju u obavezi dužni poštovati boravak u samoizolaciji. U provođenju kontrole samoizolacije i dalje će biti uključeni službenici Policijske stanice Tešanj. 

U slučaju pojave simptoma bolesti  (povišena temperatura otežano disanje) osoba se treba javiti TELEFONOM  svom porodičnom ljekaru (od 07:00 do 15:00 sati) ili Službi hitne medicinske pomoći na broj telefona 124.

Sve informacije o primijeni naredbi, prijave nepoštivanja istih i dalje se mogu dobiti na broj telefona 121 (Operativni centar civilne zaštite).

Pozivamo građane da strogo poštuju sve naredbe štabova civilne zaštite kako bi se adekvatno provele sve mjere na suzbijanju širenja zaraze Coronavirusa.

Općinski štab civilne zaštite će u skladu sa naredbama i preporukama štabova civilne zaštite viših nivoa vlasti i preporukama kriznih štabova izdavati naredbe u skladu sa trenutnom situacijom , a sve u cilju što efikasnijeg provođenja mjera na suzbijanju zaraze Coronavirusom.
	I 

	2.
	Stanje puteva
	Magistralni put M-17: Šamac-Sarajevo i magistralni put M-4: Doboj-Banja Luka: mokri i klizavi. Zbog izvođenja radova na sanaciji mosta preko rijeke Radušice  na magistralnom putu  M-4 u Rosuljama, saobraća se privremenom obilaznicom.
Regionalni put RP-474: Novi Šeher-Prnjavor: mokar i klizav. 
Lokalni putevi: mokri i klizavi.
Saobraćaj se odvija po mokrim i klizavim putevima, a snijega ima mjestimično na nekategorisanim cestama, pa se vozači upozoravaju da vožnju prilagode uslovima na putu. 
	

	3.
	Klimatološki i drugi uslovi
	Stanje u 08:00 sati: oblačno sa snijegom;
-Temperatura zraka u 08:00 sati: -1ºC;

-Relativna vlažnost: 100%;

-Pritisak: 1014,0 mbar;   

-Pravac i brzina vjetra: - m/s; 

-Količina padavina za protekla 24 sata: 10 lit/m2; 

-Visina snijega: 7 cm.

-Vodostaj rijeka: BOSNA, USORA, TEŠANJKA - U granicama normalnog. Vodostaj Usore jutros je iznosio 74 cm.
	

	4.
	Informacije iz Policijske uprave
	U protekla 24 sata na području općine evidentirana je:
· 1 prijava građana.
Nije evidntirano kršenje naredbi o zabrani kretanja.
	 

	5.
	Informacije iz Službe hitne pomoći i porođajnog odjela 
	-Služba hitne pomoći u protekla 24 sata evidentirala je 41 intervenciju, od toga 1 zbog povreda. U bolnicu su upućene 4 osobe.

	

	6.
	Snabdjevanje energentima, vodom i stanje telefonskih veza
	ELEKTRIČNA ENERGIJA – Uredno snabdjevanje.
VODA- Snabdjevanje vodom korisnika vodovodnih sistema Tešanj, Jelah i Kraševo jutros se vrši uredno i ista zadovoljava  zahtjeve Pravilnika o zdravstvenoj ispravnosti vode za piće.
TELEFONSKE VEZE-  Uredno funkcionišu.

TOPLOTNA ENERGIJA- Uredno snabdjevanje.
	

	7.
	Ostale informacije
	/
	


Dostavljeno:

1. Općinski načelnik,
 

2. Kantonalna uprava CZ,                                                            POMOĆNIK

3. Mediji i                                                                                    OPĆINSKOG NAČELNIKA

4. Arhiva.                                                                                     mr.sig. Mensur Saletović, prof.   
A: Bukva br. 6     T: +387 32 650 108     F: +387 32 650 157     W: opcina-tesanj.ba         E: mensur.saletovic@opcina-tesanj.ba     


